
§ ԱՐԹԻԿ    ՀԱՄԱՅՆՔԻ ԱՐՈՏՕԳՏԱԳՈՐԾՈՂՆԵՐԻ ՄԻԱՎՈՐՈՒՄ¦
 սպառողական
կոոպերատիվի
Կ  Ա  Ն  Ո  Ն  Ա  Դ  Ր  ՈՒ  Թ  Յ  ՈՒ  Ն

1. ԸՆԴՀԱՆՈՒՐ ԴՐՈՒՅԹՆԵՐ
1.1 «Արթիկ համայնքի արոտօգտագործողների միավորում» սպառողական կոոպերատիվը (այսուհետ` «Կոոպերատիվ»)   քաղաքացիների անդամության վրա հիմնված և իր անդամների  փայավճարների միավորման միջոցով փայատերերի կարիքներն ապրանքներով ու ծառայություններով բավարարելու, նրանց շահերը ներկայացնելու և դրանք  պաշտպանելու  նպատակով ստեղծված կամավոր միավորում (ընկերություն) է:

1.2. Կոոպերատիվը սպառողական ընկերության կազմակերպական ձևի, ոչ առևտրային կազմակերպություն է, շահույթ ստանալու նպատակ չի հետապնդում, որի եկամուտներն օգտագործվում են միայն իր կանոնադրական նպատակների իրականացման համար:

1.3 Կոոպերատիվն իր գործունեության ընթացքում ղեկավարվում է Հայաստանի Հանրապետության քաղաքացիական օրենսգրքով, «Սպառողական կոոպերացիայի մասին» ՀՀ օրենքով,  Հայաստանի Հանրապետության  իրավական այլ ակտերով և սույն կանոնադրությամբ:
1.4. Կոոպերատիվը գործում է հրապարակայնության, իրավահավասարության, օրինա​կանության, կամավորության, ինքնաֆինանսավորման և ինքնակառավարման սկզբունքներով:

1.5.   Կոոպերատիվի  անվանումն է` 

            հայերեն լրիվ`   « ԱՐԹԻԿ    ՀԱՄԱՅՆՔԻ ԱՐՈՏՕԳՏԱԳՈՐԾՈՂՆԵՐԻ ՄԻԱՎՈՐՈՒՄ » սպառողական կոոպերատիվ,

            կրճատ`    «ԱՀԱՄ»   ՍԿ,

   ռուսերեն լրիվ ` «АРТИК АМАЙНКИ АРОТОГТАГОРЦОХНЕРИ  МИАВОРУМ»  потребительский кооператив
            կրճատ`    « АААМ » ПК ,

   անգլերեն լրիվ՝  « ARTIK  HAMAYNQI AROTOGTAGORTSOGHNERI MIAVORUM »
 consumer cooperative
            կրճատ`    « AHAM» CC :

1.6. Կոոպերատիվի գտնելու վայրը և իրավաբանական հասցեն է` Հայաստանի Հանրապետություն, Շիրակի մարզ,  ք. Արթիկ:
2. ԿՈՈՊԵՐԱՏԻՎԻ ԳՈՐԾՈՒՆԵՈՒԹՅԱՆ 

       ԱՌԱՐԿԱՆ ՈՒ ՆՊԱՏԱԿՆԵՐԸ

       Կոոպերատիվի գործունեության առարկան ու նպատակներն են` համայնքի տեղական ինքնակառավարման մարմինների հետ համատեղ մշակված «Համայնքի արոտավայրերի կառավարման և անասնապահության զարգացման պլանի» իրականացման միջոցով.

ա/  բարձրացնել  համայնքից վարձակալած արոտավայրերի օգտագործման արդյունավետությունը,

բ/  ավելացնել Կոոպերատիվի անդամների սեփականություն հանդիսացող խոշոր և մանր եղջերա​վոր անասունների կաթնատվությունը և մսատվությունը,

գ/ աջակցել Կոոպերատիվի անդամներին կաթի, մսի որակի և արտադրության քանակի ավե​լացման,  կենդանիների ցեղի բարելավման, նոր շուկաների որոնման և ինքնարժեքի իջեցման հարցերում,

դ/ նպաստել գյուղատնտեսության զարգացմանը տարածաշրջանում, նոր տեխնոլոգիաների ներդրմանը,  գյուղատնտեսական մթերքների արտադրությանը,
ե/  նպաստել Կոոպերատիվի անդամների սոցիալ-տնտեսական, կուլտուր-կենցաղային խնդիրների լուծմանը,
զ/  օժանդակել գյուղացիական տնտեսություններին հողամասերի մշակման, պարարտանյութերի և բույսերի պաշտպանության միջոցների ձեռքբերման ու օգտագործման, անասնաբուժական և ագրոտեխնիկական սպասարկման, ինչպես նաև գյուղատնտեսական արտադրանքի մշակման և իրացման գործում,
է/  օժանդակել արոտների արդյունավետ կառավարմանը, շրջակա միջավայրի պահպանությանը, նպաստել բնապահպանական խնդիրների լուծմանը,
ը/  կազմակերպել ուսուցողական և տեղեկատվական դասընթացներ Կոոպերատիվի անդամների համար գյուղատնտեսության բոլոր բնագավառներին առնչվող  հարցերով,
թ/  իրականացնել բարեգործական գործունեություն:
                                  3. ԿՈՈՊԵՐԱՏԻՎԻ  ԻՐԱՎԱԿԱՆ ԿԱՐԳԱՎԻՃԱԿԸ

3.1. Կոոպերատիվն իրավաբանական անձի կարգավիճակ ձեռք է բերում իր պետական գրանցման պահից, ունի իրավաբանական անձի համար սահմանված բոլոր իրավունքները և կրում է համապատասխան պարտականություններ: 
3.2. Կոոպերատիվն ունի առանձնացված գույք, ինքնուրույն հաշվեկշիռ, դրոշմ, անվանում, կլոր կնիք` իր անվանումով, հաշվարկային հաշիվներ բանկի բաժանմունքներում` ՀՀ և օտարերկրյա արժույթով:
3.3. Կոոպերատիվն իրավունք ունի` օրենքով սահմանված կարգով.
 ա/  տեղեկատվություն տարածել իր գործունեության մասին Հայաստանի Հանրապետությունում և արտասահմանում,
 բ/ ստեղծել դուստր ձեռնարկություններ, այլ ձեռնարկություններ ու կազմակերպություններ` իր կանոնադրական խնդիրներն իրականացնելու նպատակով,
 գ/   ունենալ միջազգային կապեր, անդամակցել միջազգային կազմակերպությունների,
 դ/  ներկայացնել և պաշտպանել ինչպես իր, այնպես էլ իր անդամների իրավունքները և օրինական շահերը այլ կազմակերպություններում, դատարանում, պետական և տեղական ինքնակառավարման մարմիններում.
 ե/  ստեղծել առանձնացված ստորաբաժանումներ Հայաստանում և արտասահմանյան երկրներում` այդ երկրների օրենսդրությանը համապատասխան.
 զ/   ինքնուրույն պլանավորել իր գործունեությունը, որոշել Կոոպերատիվի ներքին կառուցվածքը,
 է/ օրենքով նախատեսված կարգով դիմել պետական և տեղական ինքնակառավարման մարմիններին ու հասարարական կազմակերպություններին` Կոոպերատիվի գործունեության համար անհրաժեշտ տեղեկատվություն ստանալու նպատակով.
 ը/ հայցել նվիրատվություններ ու շնորհներ և իրականացնել ֆինանսական միջոցների հայթայթմանն ուղղված այլ գործունեություն.

 թ/ իր կանոնադրական նպատակներից ելնելով իրականացնել առևտրական, արտադրական, մթերման, արտաքին տնտեսական և ՀՀ օրենսդրությամբ չարգելված  ձեռնարկատիրական այլ գործունեություն,
 ժ/  իրականացնել ՀՀ  օրենսդրությամբ չարգելված ցանկացած այլ գործունեություն:
3.4. Կոոպերատիվն իր կանոնադրական գործունեության մեջ անկախ է պետական իշխանության և կառավարման, տեղական ինքնակառավարման  մարմիններից, այլ կազմակարպություններից.

3.5. Կոոպերատիվը պարտավոր է կատարել ՀՀ գործող օրենսդրությամբ կոոպերատիվների համար սահմանված պարտականությունները:
 4. ԿՈՈՊԵՐԱՏԻՎԻՆ ԱՆԴԱՄԱԳՐՎԵԼՈՒ ԵՎ ԱՆԴԱՄՈՒԹՅՈՒՆԻՑ ԴՈՒՐՍ ԳԱԼՈՒ 

     ԿԱՐԳԸ,  ԱՆԴԱՄՆԵՐԻ  ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ
4.1. Կոոպերատիվի անդամ կարող է դառնալ Արթիկ համայնքի բնակիչ հանդիսացող 16 տարին լրացած յուրաքանչյուր ֆիզիկական անձ, որը սեփականության իրավունքով ունի խոշոր և/կամ մանր եղջերավոր անասուն, ընդունում է Կոոպերատիվի կանոնադրությունը, նպատակներն ու խնդիրները և ցանկանում է մասնակցել նրա գործունեությանը: Անդամությունը կոոպերատիվում պայմանավորված չէ կոոպերատիվի գործունեության մեջ  աշխատանքային մասնակցությամբ:
      Կոոպերատիվի ղեկավար մարմիններում կարող են ընտրվել 18 տարին լրացած անձինք:
4.2. Կոոպերատիվի անդամ են դառնում անձնական դիմումի համաձայն` Կոոպերատիվի ընդհանուր ժողովի որոշմամբ` անդամների ձայների երկու երրորդով:
4.3. Կոոպերատիվի անդամները մուծում են փայավճար, որի չափը և վճարման կարգը սահմանվում է Կոոպերատիվի անդամների ընդհանուր ժողովի կողմից` անդամների ձայների երկու երրորդով:
4.4. Կոոպերատիվի յուրաքանչյուր անդամին տրվում է գրքույկ:
4.5. Կոոպերատիվի անդամն իրավունք ունի.
 ա/   ընտրել և ընտրվել Կոոպերատիվի ղեկավար մարմիններում,
 բ/    մասնակցել Կոոպերատիվի անդամների ընդհանուր ժողովի կողմից որոշումների ընդունմանը, 
 գ/    ընդհանուր ժողովին մասնակցելու համար լիազորել իր ներկայացուցչին,

 դ/    դիմումներ և առաջարկություններ ներկայացնել Կոոպերատիվի ղեկավար մարմիններին,

 ե/    սպառիչ տեղեկատվություն ստանալ Կոոպերատիվի գործունեության մասին,
 զ/    ստանալ  օժանդակություն Կոոպերատիվի կողմից 
 է/ բողոքարկել իր իրավունքների խախտման վերաբերյալ Կոոպերատիվի մարմինների որոշումները,

 ը/ իր փայը հանձնել Կոոպերատիվի այլ անդամի, կամ` Կոոպերատիվի համաձայնությամբ Կոոպերատիվի անդամ չհանդիսացող քաղաքացու,

 թ/ ազատ դուրս գալ Կոոպերատիվի անդամությունից, ստանալ դրամական կամ այլ արտահայտությամբ իր փայաբաժինը:
4.6. Կոոպերատիվի անդամը պարտավոր է.
ա/ կատարել Կոոպերատիվի կանոնադրական պահանջները, Կոոպերատիվի մարմինների որոշումները,
 բ/   բարեխղճորեն կատարել իր վրա դրված պարտականությունները,
 գ/   հոգ տանել Կոոպերատիվի հեղինակության բարձրացման համար,
 դ/   մուծել փայավճարն ամբողջությամբ մինչև Կոոպերատիվի գրանցումը,

 ե/ Կոոպերատիվի տարեկան հաշվեկշռի հաստատումից հետո` երկու ամսվա ընթացքում լրացուցիչ վճարների միջոցով փակել Կոոպերատիվի կրած վնասները:

4.7. Կոոպերատիվի կանոնադրությունը, այդ թվում` փայավճարը չմուծելու, փայավճարի մուծման կարգը, Կոոպերատիվի կարգապահական կանոնները խախտելու դեպքում Կոոպերատիվի անդամի նկատ​մամբ  ընդհանուր ժողովի կողմից կարող են կիրառվել տույժի միջոցներ` ընդհուպ մինչև Կոոպերատիվի  անդամությունից հեռացնելը:
4.8.  Կոոպերատիվից դուրս եկող կամ հեռացված անդամին պետք է վճարվի նրա փայի արժեքը կամ տրվի դրան համապատասխան գույք, որը տրվում է ֆինանսական տարին ավարտելուց և Կոոպերատիվի հաշվապահական հաշվեկշիռը հաստատելուց հետո:
4.9. Կոոպերատիվի անդամի կողմից իր փայը (դրա մասը) կոոպերատիվի անդամ չհանդիսացող քաղաքացուն հանձնելու ցանկության դեպքում Կոոպերատիվի մյուս անդամներն օգտվում են նման փայը (դրա մասը) գնելու նախապատվության իրավունքից: Եթե Կոոպերատիվի անդամները 10 օրյա ժամկետում չեն օգտվել այդ իրավունքից, փայը կարող է օտարվել երրորդ անձի: Կոոպերատիվի անդամի կողմից իր փայի փոխանցումն այլ անձի հանգեցնում է Կոոպերատիվում անդամության դադարեցման, իսկ փայը ձեռք բերողը ընդունվում է Կոոպերատիվի անդամ:
4.9. Կոոպերատիվի անդամի մահվան դեպքում նրա ժառանգները կարող են դառնալ Կոոպե​րատիվի անդամ: Եթե ժառանգը չի ցանկանում դառնալ Կոոպերատիվի անդամ նրան վճարվում է Կոոպերատիվի մահացած անդամի փայի արժեքը:
                 5. ԿՈՈՊԵՐԱՏԻՎԻ ԿԱՌՈՒՑՎԱԾՔԸ ԵՎ ԿԱՌԱՎԱՐՈՒՄԸ

5.1.  Կոոպերատիվի բարձրագույն մարմինը Կոոպերատիվի անդամների ընդհանուր ժողովն է, որին պատկանում է Կոոպերատիվի կառավարման և գործունեության ցանկացած հարցի վերջնական լուծման իրավունքը:
5.2.  Հիսունից ավելի անդամ ունենալու դեպքում Կոոպերատիվում կարող է ստեղծվել դիտորդ խորհուրդ, որը վերահսկողություն է իրականացնում Կոոպերատիվի գործադիր մարմինների գործունեության նկատմամբ: Դիտորդ խորհրդի անդամներն իրավունք չունեն գործել Կոոպերատիվի անունից: Դիտորդ խորհրդի կազմը, լիազուրությունների շրջանակը և գործունեության կարգը սահմանվում է Կոոպերատիվի անդամների ընդհանուր ժողովի կողմից:
5.3. Կոոպերատիվի գործադիր մարմիններն են նրա վարչությունը և  նախագահը, որոնք ղեկավարում են Կոոպերատիվի ընթացիկ գործունեությունը և հաշվետու են կոոպերատիվի անդամների ընդհանուր ժողովին և դիտորդ խորհրդին: Դիտորդ խորհրդի և վարչության անդամներ, ինչպես նաև Կոոպերատիվի նախագահ կարող են լինել միայն Կոոպերատիվի անդամները: Դիտորդ խորհրդի կամ գործադիր մարմնի անդամը չի կարող լինել համանման այլ կոոպերատիվի անդամ: Կոոպերատիվի անդամը չի կարող միաժամանակ  լինել դիտորդ խորհրդի և վարչության անդամ կամ Կոոպերատիվի նախագահ:

5.4 Կոոպերատիվի անդամների ընդհանուր ժողովը հրավիրվում է տարին երկու անգամ Կոոպերատիվի վարչու​թյան կողմից: Վարչության կողմից սահմանվում են նաև ընդհանուր ժողովի անցկացման կարգը և ժամկետները:
5.5. Կոոպերատիվի անդամների արտահերթ ընդհանուր ժողով հրավիրվում է Կոոպերատիվի նախագահի կողմից` Կոոպերատիվի անդամների մեկ երրորդի, Կոոպերատիվի վարչության կամ նախագահի նախաձեռնությամբ:
5.6. Կոոպերատիվի անդամների ընդհանուր ժողովի բացառիկ իրավասությանն է պատկանում.
 ա/  Կոոպերատիվի կանոնադրության  փոփոխելը,
 բ/ Կոոպերատիվի դիտորդ խորհուրդ կազմավորելը և նրա անդամների լիազորությունները դադարեցնելը,

 գ/   Կոոպերատիվի վարչության անդամներ ընտրելը և հետ կանչելը,
 գ/   Կոոպերատիվի  նախագահ ընտրելըը և հետ կանչելը,
 դ/  Կոոպերատիվի վերստուգիչ հանձնաժողովի անդամներ կամ վերստուգող ընտրելը և հետ կանչելը,
 ե/   Կոոպերատիվի անդամներ ընդունելը և հեռացնելը,
 զ/   փայավճարի չափը որոշելը,

 է/ Կոոպերատիվի տարեկան հաշվետվությունները և հաշվապահական հաշվեկշիռները հաստատելն ու վնասները  բաշխելը, 

 ը/ Կոոպերատիվի կառավարման և վերստուգող մարմինների պահպանման ծախսերի չափը որոշելը,

 թ/ Կոոպերատիվի` սպառողական ընկերությունների միության և այլ միությունների կազմի մեջ մտնելու, դրանցից դուրս գալու մասին որոշում ընդունելը,

 ժ/ դուստր ձեռնարկություն հիմնադրելու,  վերակազմավորելու, լուծարելու մասին որոշում ընդունելը

  ժա/ Կոոպերատիվի վերակազմակերպման և լուծարման  մասին որոշում ընդունելը,
  Ժբ/ օրենքով նախատեսված այլ հարցերի լուծումը:

5.7. Կոոպերատիվի անդամների ընդհանուր ժողովն իրավասու է հարցեր քննարկել և որոշումներ կայացնել, եթե ժողովին մասնակցում են Կոոպերատիվի անդամների երկու երրորդից ավելին: Ընդհանուր ժողովի որոշումներն ընդունվում են Կոոպերատիվի անդամների ձայների երկու երրորդով, եթե սույն կանոնադրությամբ ձայների այլ  քանակ նախատեսված չէ:
5.8. Կոոպերատիվի անդամների ընդհանուր ժողովում որոշումներ ընդունելիս Կոոպերատիվի անդամն ունի մեկ ձայնի իրավունք:
5.9. Կոոպերատիվի վարչությունն ընտրվում է Կոոպերատիվի անդամների ընդհանուր ժողովի կողմից երկու տարի ժամկետով, ոչ պակաս 9 անդամի կազմով: Վարչությունն իր գործունեությունն իրականացնում է նիստերի ձևով, որոնք հրավիրվում են ամիսը մեկ անգամ:
5.10.  Վարչության արտահերթ նիստ կարող է հրավիրվել Կոոպերատիվի նախագահի և վարչության անդամների մեկ երրորդի պահանջով:
5.11.   Վարչության անդամների թվային կազմը որոշվում է Կոոպերատիվի անդամների ընդհանուր ժողովի կողմից:
5.12.    Կոոպերատիվի վարչությունը`
 ա/  ղեկավարում է Կոոպերատիվի ընթացիկ գործունեությունը Կոոպերատիվի անդամների ընդհանուր ժողովների միջև ընկած ժամանակաշրջանում,
 բ/ առաջարկություններ է ներկայացնում Կոոպերատիվի անդամների ընդհանուր ժողովին դրա բացառիկ իրավասության հարցերի վերաբերյալ,
 գ/   սահմանում է Կոոպերատիվի կարգապահական կանոնները, 
 դ/ սահմանում է Կոոպերատիվի նախագահի և վարչության այլ վճարովի աշխատակիցների վարձատրման կարգը և աշխատավարձի չափը,
 ե/ հաստատում է հաստիքներ և սահմանում Կոոպերատիվի աշխատողների պարտակա​նությունները,
 զ/  քննարկում և լուծում է ցանկացած հարց, բացառությամբ` Կոոպերատիվի ընդհանուր ժողովի բացառիկ իրավասության հարցերից:
5.13. Կոոպերատիվի վարչությունը կարող է հարցեր քննարկել և որոշումներ կայացնել, եթե նիստին մասնակցում են վարչության անդամների կեսից ավելին: Վարչության որոշումներն ընդունվում են ձայների պարզ մեծամասնությամբ:
5.14. Կոոպերատիվի նախագահն ընտրվում է Կոոպերատիվի անդամների ընդհանուր ժողովի կողմից երկու տարի ժամկետով և ի պաշտոնե հանդիսանում է վարչության նախագահ:
5.15. Կոոպերատիվի նախագահը`
 ա/  առանց լիազորագրի գործում է Կոոպերատիվի անունից,
 բ/ ներկայացնում է Կոոպերատիվն ինչպես Հայաստանի Հանրապետությունում, այնպես էլ արտասահմանում,
 գ/   տնօրինում է Կոոպերատիվի գույքը, ֆինանսական միջոցները` վարչության համաձայնությամբ,
 դ/ կնքում է պայմանագրեր և համաձայնագրեր, տալիս լիազորագրեր` վարչության համա​ձայնությամբ,
 ե/  բացում է հաշիվներ բանկում` վարչության համաձայնությամբ,
 զ/ արձակում է հրամաններ, Կոոպերատիվի անդամներին տալիս է հանձնարարություններ և կատարման համար պարտադիր ցուցումներ,
 է/ աշխատանքի է ընդունում և ազատում Կոոպերատիվի աշխատողներին` վարչության համա​ձայնությամբ:
5.16. Կոոպերատիվի նախագահն իրականացնում է հետևյալ պարտականությունները.
 ա/  ղեկավարում է Կոոպերատիվի ընթացիկ գործունեությունը,
 բ/   որոշում է Կոոպերատիվի աշխատակազմին վերաբերվող բոլոր աշխատանքային հարցերը,
 գ/   վարում է վարչության նիստերը,
 դ/  տեղեկացնում է վարչությանը Կոոպերատիվի գործունեության, աշխատակազմի հետ կապված ընթացիկ խնդիրների, ֆինանսական միջոցների մասին,
 ե/   գործում է ընդհանուր ժողովի և վարչության որոշումների համաձայն,
 զ/ իրականացնում է Կոոպերատիվի արդյունավետ գործունեության և կառավարման համար անհրաժեշտ օրինական ցանկացած գործունեություն,
 է/  ստորագրում է համաձայնագրեր և պայմանագրեր Կոոպերատիվի անունից,
 ը/  իրագործում է Կոոպերատիվի նպատակներն ու խնդիրները:
5.17. Կոոպերատիվի նախագահը որոշումներ է կայացնում միանձնյա, բացառությամբ այն հարցե​րից, որոնց համար անհրաժեշտ է վարչության համաձայնությունը:
5.18. Կոոպերատիվի վերստուգիչ հանձնաժողովը (վերստուգողը) ընտրվում է ընդհանուր ժողովի կողմից երկու տարի ժամանակով և հաշվետու է նրան:
5.20. Վերստուգիչ հանձնաժողովը (վերստուգողը)  հսկողություն է իրականացնում Կոոպերատիվի ղեկավար մարմինների գործունեության նկատմամբ, ստուգում է Կոոպերատիվի ֆինանսական և մյուս փաստաթղթերը, հետևում է Կոոպերատիվի ղեկավար մարմինների որոշումների կատարմանը:
5.21. Վերստուգիչ հանձնաժողովի անդամը (վերստուգողը)   չի կարող ընտրվել Կոոպերատիվի վարչության անդամ կամ Նախագահ:
5. 22. Վերստուգիչ հանձնաժողովը (վերստուգողը) հարցեր է քննարկում և որոշումներ է կայացնում հանձնաժողովի անդամների մեծամասնության մասնակցությամբ` ձայների պարզ մեծամասնությամբ:

6. ԿՈՈՊԵՐԱՏԻՎԻ ՍԵՓԱԿԱՆՈՒԹՅՈՒՆԸ, ԳՈՒՅՔԻ 
         ԳՈՅԱՑՄԱՆ ԱՂԲՅՈՒՐՆԵՐԸ ԵՎ  ՕԳՏԱԳՈՐԾՄԱՆ ԿԱՐԳԸ
6.1. Կոոպերատիվի սեփականության ներքո գտնվող գույքը բաժանվում է Կոոպերատիվի անդամների փայերի: 

6.2. Կոոպերատիվը որպես սեփականություն կարող է ունենալ շենքեր, շինություններ, բնակարանային ֆոնդ, տրանսպորտային միջոցներ, գյուղտեխնիկա, սարքավորումներ, դրամական միջոցներ, բաժնետոմսեր, այլ արժեթղթեր և օրենքով չարգելված այլ գույք: 
6.3. Կոոպերատիվի սեփականության գոյացման աղբյուրներ կարող են լինեն Կոոպերատիվի անդամների փայավճարները, Կոոպերատիվի կողմից հիմնված ընկերությունների փոխանցված գումարները, բա​​​րեգործական ներդրումները, քաղաքացիների և կազմակերպությունների նվիրատվու​թյունները, օրենքով չարգելված այլ  աղբյուրներ:
6.4. Կոոպերատիվի անդամը պարտավոր է մինչև կոոպերատիվի գրանցումը ամբողջությամբ մուծել փայավճարը:
6.4. Կոոպերատիվի անդամները պարտավոր են տարեկան հաշվեկշռի հաստատումից հետո` երկու ամսվա ընթացքում լրացուցիչ վճարների միջոցով փակել առաջացած վնասները: Այս պարտավորությունը չկատարելու դեպքում կոոպերատիվը, պարտատերերի պահանջով, կարող է լուծարվել դատական կարգով:

6.5. Կոոպերատիվի անդամները Կոոպերատիվի պարտավորությունների համար համապարտ սուբսիդիար պատասխանատվություն են կրում Կոոպերատիվի յուրաքանչյուր անդամի լրացուցիչ վճարի չմուծված մասի սահմաններում:

6.6. Կոոպերատիվին պատկանող գույքի մեջ Կոոպերատիվի անդամի փայը կազմված է նրա փայավճարից և Կոոպերատիվի զուտ ակտիվների համապատասխան մասից:

6.6. Կոոպերատիվի լուծարումից հետո մնացած գույքը բաշխվում է նրա անդամների միջև` յուրաքանչյուրի ունեցած բաժնեմասին համամասնական չափով:

6.7. Կոոպերատիվի անդամների ընդհանուր ժողովի որոշմամբ կարող է ստեղծվել անբաժանելի ֆոնդ, որը կազմված կլինի կոոպերատիվի գույքի որոշակի  մասից և կօգտագործվի Կոոպերատիվի բոլոր պարտքերի փակման համար, եթե դա անհնարին է անել անդամների լրավճարներով:
6.8.  Անբաժանելի ֆոնդն օգտագործելու մասին որոշումն ընդունվում է Կոոպերատիվի անդամների ընդհանուր ժողովի կողմից միաձայն: Անբաժանելի ֆոնդի մեջ մտնող գույքը կոոպերատիվի անդամին կարող է տրվել միայն կոոպերատիվի լուծարման դեպքում, ՀՀ օրենսդրությամբ սահմանված կարգով:
6.9. Կոոպերատիվի գործադիր մարմիններում ընդգրկված անձինք կարող են վարձատրվել Կոոպերատիվի վարչության կողմից սահմանված կարգով և չափով:
6.10 Կոոպերատիվի անբաժանելի ֆոնդի մեջ չմտնող գույքը կարող է օտարվել միայն Կոոպերատիվի անդամների ընդհանուր ժողովի որոշմամբ` գաղտնի քվեարկությամբ, եթե այդ որոշման օգտին քվեարկել է փայատերերի ընդհանուր թվի ոչ պակաս, քան երկու երրորդը, ինչպես նաև ՀՀ օրենսդրությամբ նախատեսված այլ դեպքերում:

6.11. Կոոպերատիվի անդամի անձնական պարտքերի համար նրա փայի վրա բռնագանձում տարածել թույլատրվում է միայն այդ պարտքերը մարելու համար նրա այլ գույքի անբավարարության  դեպքում: Կոոպերատիվի անդամի պարտքերով չի կարող բռնագանձում տարածվել Կոոպերատիվի անբաժանելի ֆոնդի վրա:

                          7.  ԿՈՈՊԵՐԱՏԻՎԻ  ԲԱԺՆԱՅԻՆ ՖՈՆԴԸ

7.1. Կոոպերատիվի բաժնային ֆոնդը կազմում է 1050000 ( մեկ միլիոն հիսուն  հազար) ՀՀ դրամ, որը բաժանված է կոոպերատիվի անդամների փայերի:

7.2. Կոոպերատիվի անդամների փայերի չափը սահմանվում է 1 000 ( մեկ հազար) ՀՀ դրամ:

7.3 Կոոպերատիվի բաժնային ֆոնդի մեծացումը կարող է կատարվել` Կոոպերատիվի գույքի հաշվին, Կոոպերատիվի անդամների լրացուցիչ ներդրումների հաշվին, երրորդ անձանց ներդրումների հաշվին: Կոոպերատիվի անդամների լրացուցիչ կամ երրորդ անձանց ներդրումների հաշվին բաժնային ֆոնդի մեծացման որոշումն ընդունվում է Կոոպերատիվի անդամների միաձայն որոշմամբ:

7.4. Կոոպերատիվի բաժնային ֆոնդի նվազեցում թույլատրվում է  նրա բոլոր պարտատերերին տեղեկացնելուց հետո:

                      8. ԿՈՈՊԵՐԱՏԻՎԻ  ՎԵՐԱԿԱԶԱՄԱԿԵՐՊՈՒՄԸ ԵՎ ԼՈՒԾԱՐՈՒՄԸ
8.1. Կոոպերատիվի վերակազմակերպումը կատարվում է ընդհանուր ժողովի որոշմամբ, ՀՀ օրենսդրությամբ սահմանված կարգով: 
8.2. Կոոպերատիվը կարող է լուծարվել ՀՀ քաղաքացիական օրենսգրքով և ՀՀ այլ օրենքներով սահ​մանված կարգով:
8.3.   Կոոպերատիվը կարող է լուծարվել իր ընդհանուր ժողովի որոշմամբ կամ դատարանի վճռով:
8.4. Լուծարման դեպքում Կոոպերատիվի ընդհանուր ժողովը ստեղծում է լուծարման հանձ​նաժողով, սահմանում է լուծարման կարգը և ժամկետները:
8.5.  Լուծարման հանձնաժողովը պարտադիր վճարումները կատարելուց հետո ընդհանուր ժողովի կողմից սահմանված կարգով մնացած միջոցները բաշխում է Կոոպերատիվի անդամների միջև:
